Skyfie 1

Johannes 1:1-14

Die Woord het mens geword
1 In die begin was die Woord daar, en die Woord was by God, en die Woord was self God. 2Hy was reeds in die begin by God. 3Alles het deur Hom tot stand gekom: ja, nie ’n enkele ding wat bestaan, het sonder Hom tot stand gekom nie. 4In Hom was daar lewe, en dié lewe was die lig vir die mense. 5Die lig skyn in die duisternis, die duisternis kon dit nie uitdoof nie.

6Daar was ’n man wat deur God gestuur is. Sy naam was Johannes. 7Hy het gekom om te getuig; hy moes getuig van die lig, sodat almal deur hom tot geloof kon kom. 8Hy was self nie die lig nie, maar hy moes van die lig getuig.

9Die ware lig wat elke mens verlig, was aan kom na die wêreld toe. 10Hy wás in die wêreld—die wêreld het deur Hom tot stand gekom—en tog het die wêreld Hom nie erken nie. 11Hy het na sy eiendom toe gekom, en tog het sy eie mense Hom nie aangeneem nie. 12Maar aan almal wat Hom aangeneem het, dié wat in Hom glo, het Hy die reg gegee om kinders van God te word. 13Hulle is dit nie van nature nie, nie deur die drang van ’n mens of die besluit van ’n man nie, maar hulle is uit God gebore.

14Die Woord het mens geword en onder ons kom woon. Ons het sy heerlikheid gesien, die heerlikheid wat Hy as die enigste Seun van die Vader het, vol genade en waarheid.

Geborg deur Bybel-Media
Dis Kersfees!
Skyfie 2
1. Ingenooi deur God
Ons raak bewus van ons diepste behoeftes, vrae en vrese en gee ons oor aan God

Skyfie 3
In reaksie op die vraag:  “As jy met enige persoon in die ganse geskiedenis ’n onderhoud kon hê, wie sou dit wees?” het die beroemde Larry King geantwoord – “Jesus Christus”.  Op ’n verdere vraag:  “Wat sou jy vir Hom vra?” het Larry King dadelik geantwoord: “I would like to ask him if he was indeed virgin-born. The answer to that question would define history for me.”
Toe iemand vir hom toestemming vra om dit aan te haal, het King vir die persoon laat weet:  “Ek was heel ernstig toe ek dit gesê het.”
Skyfie 4

Steek die Christus-kers aan
Hoop, vrede, vreugde en liefde.  Vier kerse, vier beloftes, wat God gedurig aan ons maak, wat met die aansteek van hierdie Christus-kers ’n simbool is om ons te herinner dat alles in Hom vervul is.  Want in Christus vind ons die hoop, die vrede, die vreugde en die liefde. In Christus vind ons lig en lewe en die moed om soos Hy te wees, om op Sy roepstem te antwoord én in Sy voetspore te volg! 

Terwyl ons die Christus-kers aansteek, steek ons dit aan die brand in die naam van die Een wat self die Lig is en soos Maria en Josef lank terug gemaak het, noem ons hierdie Lig, Jesus. 

Ons bid:

Here Jesus, mag die lig van U lewe in ons brand

Mag dit ons lei om opnuut te ontdek

die brandende waarheid van God met ons,

God vir ons en God in ons

Amen.
Skyfie 5
2. Ingaan in God se tyd
Ons betree God se wêreld en gaan in God se vrede in

Skyfie 6

Joh 1:11, 12  in The Message klink so:  “He came to his own people, but they didn't want Him. But whoever did want him, who believed He was who He claimed and would do what He said, He made to be their true selves, their child-of-God selves.” 
Skyfie 7

Neem ’n klein ster (ongeveer 10cm x 6 cm).

Draai dit toe in bubble wrap[1] (lekker dik sodat die bubble wrap na die tyd meer soos ’n bal as ’n kruis lyk)

Draai dit dan toe met gewone geskenkpapier wat  tipies vir seuntjies is. 

Draai dit dan toe met geskenkpapier wat  tipies vir dogtertjies is.

Draai dit dan toe met geskenkpapier wat  tipies vir Kersfees is.

Vou dit dan toe met daardie ongedrukte koerantpapier waarmee hulle gewoonlik vis en skyfies mee toedraai (of gewone koerantpapier) sodat dit lyk soos so ’n “vis & chips parcel”.

Wys vir die kinders die “parcel” en vra wat dit is.  Haal dan die ongedrukte koerantpapier af en wys nou die geskenkpapier pakkie.  Laat hulle beleef hoe die ‘identiteit’ van die pakkie verander word deur dit waarmee dit “beklee” is.  Gaan so voort totdat jy by die ware identiteit van die item kom.

Die identiteits proses is: van ’n pakkie ‘vis en chips’ – na ’n kers geskenk – na ’n dogtertjie se geskenk – na ’n seuntjie se geskenk – na iets baie kosbaar en breekbaar – na ’n ster.

Kersfees is die fees wat ons vier hoe God sy ware identiteit vir ons kom wys het, maar ook hoe ons ons ware ‘kind van God’-identiteit kan ontdek en aanvaar.

Jy sou natuurlik ’n paar los lekkers rondom die ster in die pakkie kon toemaak wat jy dan nou aan hulle kan uitdeel.

[1] Ons erken dat ons regtig nie weet wat ‘bubble wrap’ in Afrikaans is nie.

Skyfie 8
3. Luister na God se Woord
Ons luister dieper na die Woord en ontmoet God

Skyfie 9

Johannes 1  -  Dis Kersfees!
Soos die spreekkoor voor die aanvang van ’n Griekse drama die hoorders moes help om die drama wat volg te verstaan, dien die proloog van Johannes as hulp om die gebeure in die Evangelie te verstaan.  

Johannes begin sy Kersverhaal in die proloog by God en Jesus vóór die skepping.  Hy gebruik doelbewus motiewe en woorde wat aan die eerste skepping herinner (“in die begin”, “lig”, “lewe” en “duisternis”) om aan te dui dat daar ’n kontinuïteit is tussen die eerste skepping en die nuwe skepping wat beide deur Jesus tot stand sou kom.  

Volgens Johannes was die skepping ’n duet van die Vader en die Seun (“die Woord”) [1].  Vers 1 maak dit duidelik dat God nie vir Jesus geskep het nie - Hy was eerder altyd by God en het self deelgeneem aan die skepping.  Johannes wil ook daarop wys dat Jesus nie alleen die wêreld geskep het nie, maar dit ook onderhou het en nou kom verlos het.  

In die proloog gee Johannes ’n aanduiding van hoe die verhaal van Jesus gaan ontvou.  Dit skets Jesus as die Woord in ’n viertal verhoudinge, naamlik tot God (vers 1-2), tot die skepping (vers 3), tot die mensheid in die algemeen (vers 4-11) en tot die gelowiges (vers 12-13).  Nie almal van hulle sou gepas op God se Kersgeskenk (die Christuskind) reageer nie.  

So het:

- die duisternis hom nie begryp nie (letterlik “uitgedoof” - Die hele sin kan ook vertaal word: die duisternis het dit nie besef nie) (vers 5).

- die wêreld wat deur Hom ontstaan het, Hom nie geken nie (vers 10).

- Sy eiendom (Israel) – sy eie mense - hom nie aangeneem nie (vers 11).  Hulle het Hom soos ’n uitlander behandel.  Hy het huis toe gekom en hulle het Hom verwerp.

- So was daar egter ook dié wat met vreugde en geloof gereageer het (die “ons” van vers 12) – aan hulle het Hy die reg gegee om kinders van God te wees (vers 12).  Let op hoedat Johannes hier in persoonlike terme begin praat (“ons”).

Vir Johannes is die wonder van Kersfees dat die ewige lig en waarheid – te wete Jesus – vlees (sarx) geword het.  Vers 14 stel dit dat Hy onder ons kom woon het.  Letterlik Sy tent (of tabernakel) tussen ons kom opslaan het.  Dit het radikale implikasies, te wete:

- Vir ons as mense: God het aan ons kant kom staan.  Jesus het vlees geword.  By ons kom tent opslaan (tabernakel).  Dit leer ons onomwonde dat God werklik lief is vir mense.  Jesus was bereid om vlees te word.  Die Grieke het die vlees as iets swak en amper boos gesien - letterlik as die tronk van die siel.  Daarom het van hulle wel in die opstanding van die siel geglo, maar nie van die vlees nie.  Jesus was egter bereid om vlees te word – en daarmee saam menslik-swak: Hy het geslaap, moeg geraak, honger, dors en hartseer.

Die vleeswording van Jesus leer ons dat sowel die siel as die liggaam vir Hom belangrik is.  Die ewige en die tydelike, die innerlike en die uiterlike.  Hy red mense van hulle ewige sondes – én was die stof van hulle voete af.  Hy gee die brood van die lewe, maar ook die van die daaglikse lewe.  

- Vir die wêreld:  die wêreld is deur Jesus geskep, ge-onderhou en gered.  Daarom is die wêreld nie vir God onbelangrik nie.  Om dié rede sal Hy dit ook nie aan die duisternis oorgee nie, maar dit eerder verlos en verheerlik.  

- Vir Gelowiges: Diegene wat Jesus in die geloof aanvaar het, het familie van Hom geword (letterlik kinders van God).  Die term “kinders” beklemtoon die innige verhouding van God die Vader met die gelowiges.  Ons is nie deel van God se familie as gevolg van afstamming (van nature - letterlik bloed) nie, of deur fisieke menslike drang nie, ook nie deur ’n menslike wilsbesluit nie, maar slegs deur die verlossende en skeppende daad van God die Vader deur die Woord Jesus Christus.  Om kind van God te wees, is ’n “bloed”-gawe wat Hy skenk deur sy Seun. 

- Vir ons verstaan van God: Kersfees beantwoord die grootste vraag in die wêreld, naamlik: “Wie is God?”  Verskillende uitleggers praat vandag oor wie God is.  Tog het nie een van hulle Hom gesien nie.  Net Jesus, sy enigste Seun, het Hom bekend gemaak – en Hy kén vir God.  Hy spekuleer nie soos mense nie.  Jesus lê dan ook vir ons uit wie God is.  Volgens Hom is God Waarheid en genade (vers 14).
Invoegsel - Vers 6-8 gee ’n kort oorsig oor Johannes se rol in God se Kersverhaal.  Anders as Jesus was hy ’n man (nie die Woord nie), wat gekom het (en nie altyd bestaan het nie), om oor Jesus te getuig.  Hy was dus nie die lig self nie.[2]

[1] Die tema van om van jou vyande te kan rus, kom ook in Deut 12:10; 25:19 en Jos 22:4; 23:1 voor.
[2] Bronne
Beasley-Murray, G R 1987. John. Waco: Word Books. (WBC)

Haenchen, E 1984. John 1. Fortress Press: Philadelphia. (Hermenia)

Morris, L 1971. The Gospel according to John. Grand Rapids: Eerdmans. (NICNT)

Smelik, E L 1973. Het Evangelie naar Johannes.
Bybel verklaar.

4. Luister na mekaar
God maak ons ’n luisterende gemeenskap en praat ook deur ander mense met ons

Skyfie 11
5. Luister na ander en die tye
Ons stel onsself oop om God van onverwagse kante af te hoor

Skyfie 12
6. Luister weer na God se Woord
Ons fokus op die Gees se beweging in ons hart en gedagtes

Skyfie 13

Twee voorstelle:
Voorstel een
Ons stel voor dat jy ‘Die Kers’ (geskryf deur Willem Brandt) vertel:

Ek wil julle ’n Kers-storie vertel wat baie ooreenkomste met die eerste Kers-storie het.  Miskien sal jy my Kers-storie verregaande vind, maar ’n maagdelike geboorte, engele wat sing en ’n ster wat hang oor ’n gehuggie van ’n dorpie! - is seker ook dan vergesog vir jou!  My storie speel ook in ’n stal af, net soos die eerste Kers-storie.
Nie ’n ware stal nie, maar dit het gelyk en gevoel soos een.  My stal is in die Japanese konsentrasie-kamp. Dit was ’n donker plek, dié stal van ons.  Buitekant was dit altyd lig - of die son of die helder nag met sy sterlig en maanlig -  maar binne-in, by ons, was dit donker.  Daar het mense in die stal geleef - eintlik net oorleef. Ons was soos sardientjies weggepak in hierdie stal van ons! Hoe lank was ons daar? Dit het gevoel soos ’n ewigheid. 

Langs ons en voor ons het mense gesterf van die hongerte, siekte én van hoop opgee.  Ons het nie eens meer gedink aan die einde van die oorlog nie, nee, al waaraan ons kon dink, was hierdie vretende honger. Behalwe vir ’n rot of ’n slang wat ons soms gevang het, het ons honger gely! 

Maar daar was een persoon wat nog iets oorgehad het om te eet:  ’n KERS!  Glo my, as jy honger is, onderskat jy nie ’n kers se waarde nie.  As hy die hongerpyne nie kon uithou nie, het hy daaraan gekou.  Maar hy het dit nooit geëet nie – dit was vir die dag as hy regtig gek was van honger!

Aan my, sy vriend, het hy gesê dat hy dit met my sou deel. Ek het hom met valkoë dopgehou dat hy dit nie skelmpies eet sonder dat ek daarvan sou kry nie.   

Een aand, nadat een van ons medegevangenes die kepies in die hout getel het, het hy aangekondig: “Dis Kersfees! Volgende Kersfees is ons by die huis. ’n Paar van ons het instemmend geknik, maar die meeste van ons het nie eens gereageer nie.  Wie kan aan so iets vashou?

Toe sê iemand iets baie vreemd:  “As dit Kersfees is, brand die kerse en die klokke lui!”  Sy woorde was skaars hoorbaar én dit het gevoel of dit eggo uit ’n verre verlede.

Dit was baie laat en skielik kruip my vriend buitekant toe. Hy gaan die kers eet!  Ek hoop nie hy vergeet my nie.  Maar toe hy terugkom, het hy ’n brandende kers by hom.  Hy het dit by die vuur aangesteek!

Hy het die kers in die middel van die vertrek gesit.  En almal het rondom die brandende kers gesit-lê.  Ook die dominee en die priester – al twee ook gedaan en op, was daar. “Dit is Kersfees,” sê die predikant, “die lig skyn in die duisternis.” Toe antwoord die priester:  “En die duisternis kon dit nie uitdoof nie.”  Jy kan daardie woorde in Joh 1:5 vind. Op daardie oomblik was dit nie meer woorde wat eeue terug geskryf is nie.  Dit was ’n lewende werklikheid, ’n boodskap vir elkeen van ons daar in ons stal.  Die Lig skyn in die duisternis en die duisternis kon dit nie uitdoof nie!

Ons het dit geweet omdat ons dit daar rondom die brandende kers eerstehands beleef het.  In die vlam het ons dinge gesien, nie van dié wêreld nie (’n geheim wat ons met die Christuskind gedeel het en nie in woorde kan beskryf nie).

Alhoewel ons diep in die oerwoud was, het ons die gelui van ’n duisend klokke gehoor en ’n koor van engele het vir ons gesing. Ja, ek is doodseker hiervan - ek het oor ’n 100 getuies wat dit kan bevestig. Meeste van hulle kan nie praat nie, want hulle is nie meer saam met ons nie.  Dit beteken egter nie dat hulle nie weet nie. 

Die kers het helder gebrand – nog nooit het ons so baie lig gesien nie.  Alles was verlig! 

Ons was meteens vry, bly en sonder hongerte.  Die kers het nie net vir my en my vriend gevoed nie, maar vir ons almal!  Ons het sterk gevoel.  Daar was geen einde aan die lig nie.

Toe het iemand gesê:  “Volgende Kersfees is ons by die huis!”  Hierdie keer het ons geweet dit was waar. Dit was geskryf in die vlam van die kers - ek het dit met my eie oë gesien.  Ons het begin om Kersliedere te sing - en dit het nooit tevore gebeur nie. 

Die kers het ons lewens gered – want ons het geweet dit was die moeite werd om aan te gaan – waar ookal alles heen sou lei - daar het vir ons ’n huis gelê en wag! 

Dis presies hoe dit was!  Van ons het voor die volgende Kersfees huis toe gegaan.  Húlle was terug in Holland.  Maar hulle het gevind dat die kers rondom die kersboom te klein is - heeltemal te klein. Want hulle het ’n groter Lig gesien, wat altyd brand. 

Die ander ouens?

Hulle het ook voor Kersfees huis toe gegaan.  Ek het gehelp om hulle in ons kamp te begrawe. Maar toe hulle gesterf het, was hulle oë nie so dof soos die voriges nie.  Hulle was gevul met lig, ons kers se lig - DIE LIG WAT DIE DONKERTE NIE KAN UITDOOF NIE ! 
Ja, Kersfees is die fees van die kers - die lig wat nooit uitgaan! 
Skyfie 14
Lees dan die Message se weergawe van Johannes 1:14:

The Word became flesh and blood, and moved into the neighborhood. We saw the glory with our own eyes, the one-of-a-kind glory, like Father, like Son, Generous inside and out, true from start to finish.” 
Skyfie 15
Of jy kan die volgende hoek inslaan:
Dit gaan oor ons verhouding met Jesus
Dit is duidelik soos daglig dat Johannes nie so seer geïnteresseerd is om nuwe dinge oor Jesus vir ons te vertel nie (alhoewel hy baie daarvan doen!), maar meer geïnteresseerd om ons in te trek in ’n intieme verhouding met Jesus. 

Die betekenis van hierdie lewe, nie soseer oor Jesus nie (natuurlik het Hy die lewe op sy kop kom draai), maar met Jesus - eers dan begin die lewe betekenis kry!

Daarom gaan dit om ’n lewe met Jesus nie oor Jesus! 
Skyfie 16
Lewe met Jesus gee jou die keuse vir ’n egte, betekenisvolle lewe waaroor Jack London, skrywer van The Call of the Wild en White Fang, so pragtig skryf:  “I would rather be ashes than dust. I would rather that my spark should bum out in a brilliant blaze than it be stifled by dry rot. I would rather be a superb meteor, every atom of me in magnificent glow, than a sleepy and permanent planet.  A proper function of a [person] is to live, not to exist. I shall not waste my days in trying to prolong them; I shall use my time.  It is beter to burn out than fade away.”
Skyfie 17
Jy kan die clip van ‘Burn out’ aflaai by www.nous.org.za – kliek op die skakel, terwyl jy op die internet is.

Skyfie 18

Met Jesus is jy aan die brand en steek jy die buurt aan die ‘brand’.  Hoe word jy ’n ‘brandstigter’? 
Skyfie 19

   In ’n “Peanuts”-strokie vra Lucy, die ewige suurknol, vir Charlie Brown:  “Charlie Brown, in die gees van Kersfees dink ek moet ons die verlede agter ons sit en probeer om goed en gaaf teenoor mekaar te wees!” Charlie Brown, altyd die ewige teoloog en idealis, sê vir Lucy:  “Wel, Lucy, dis wonderlik, maar dink jy nie ons moet die hele jaar goed en gaaf teenoor mekaar wees nie?”  Lucy kyk hom gewalg en verbaas aan:  “Wat, is jy nou mal of iets – die een of ander fanatikus?”

Kersfees roep my op om ’n fanatikus te wees!  ‘Brandstigters’ van liefde nie net op Kersfees nie, maar elke dag, omdat ons elke dag met Jesus lewe.  Want Christenskap is ’n nuwe manier van lewe!
   Skyfie 20

Vertel dan hierdie storie  (vertaal self):
Medea Herman tells of doing some last-minute Christmas shopping in a toy store.  She decided to look at Barbie dolls for her nieces.  A nicely dressed little girl was excitedly looking through the Barbie dolls as well. She had a roll of money clamped tightly in her little hand. When she came upon a Barbie she liked, she would turn and ask her father if she had enough money to buy it.  He usually said “yes,” but she would keep looking and keep going through their ritual of, “Do I have enough?”  

As she was looking, a little boy wandered in across the aisle and started sorting through the Pokemon toys. He was dressed neatly, but in clothes that were obviously rather worn, and wearing a jacket that was probably a couple of sizes too small.  He, too, had money in his hand, but it looked to be no more than two dollars.  He was with his father as well, and kept picking up the Pokemon video games.  Each time he picked one up and looked at his father, his father shook his head, “no.” 

The little girl had apparently chosen her Barbie, a beautifully dressed, glamorous doll that would have been the envy of every little girl on the block. However, she had stopped and was watching the interchange between the little boy and his father. 

Rather dejectedly, the boy had given up on the video games and had chosen a book of stickers instead. He and his father then started walking through another aisle of the store.  The little girl put her Barbie back on the shelf, and ran over to the Pokemon games. She excitedly picked one up.  She said something to her father and then they raced toward the check-out.

Medea got in line behind them. Then, much to the little girl's obvious delight, the little boy and his father got in line behind Medea. 

After the toy was paid for and bagged, the little girl handed it back to the cashier and whispered something in her ear.  The cashier smiled and put the package under the counter. Medea paid for her purchases and was rearranging things in her purse when the little boy came up to the cashier.  The cashier rang up his purchase and then said, “Congratulations, you are my hundredth customer today, and you win a prize!”

With that, she handed the little boy the Pokemon game, and he could only stare in disbelief.  He said it was exactly what he had wanted! 

The little girl and her father had been standing at the doorway during all of this, and Medea saw the biggest, prettiest grin on that little girl that she had ever seen. Then they walked out the door, and Medea followed close behind them. She heard the father ask his daughter why she had done that. The little girl replied: “Daddy, when Grandma and Grandpa sent me that money, didn't they say they wanted me to buy something that would make me happy?”  He said, “Yes.” To which the little girl replied, “Well, I just did.”  With that, she giggled and started skipping toward their car.

Like that little girl discovered, there is great joy in giving.  We will find joy in giving Christ the gift of ourselves.  God loves us so much that he keeps pouring love into our lives until it overflows.  We will find great joy in giving love to others. 
Skyfie 21
Die lewe se bepalende moment was/is dat dit oor Jesus gaan.  Jou en my lewensbepalende moment is inderdaad dat ons met Jesus gaan!

7. Fokus op wat God nou doen
Ons fokus op wat God nou doen en waarheen God ons lewe rig

Skyfie 23
8. Antwoord met jou lewe
Ons besluit op ’n gepaste reaksie op wat God gegee/ gedoen/ gesê het

Skyfie 24 

9. Volgende week:   Heb 1:1-4 (5-12)
